
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 22-Ի N 1587-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.  Իրավական ակտի անհրաժեշտությունը (նպատակը).
Իրավական ակտի ընդունումը պայմանավորված է Ռուսաստանի Դաշնությունում Հայաստանի Հանրապետության դեսպանությանը կից Հայաստանի Հանրապետության մաքսային կցորդ նշանակելու անհրաժեշտությամբ:
1. [bookmark: _GoBack] Ընթացիկ իրավիճակը և առկա խնդիրները.
Ներկայումս Հայաստանի Հանրապետության կառավարության 2005 թվականի սեպտեմբերի 22-ի N1587-Ն որոշմամբ՝ ի թիվս ՀՀ առևտրական կցորդների, ներկայացուցիչների և Առևտրի համաշխարհային կազմակերպությունում ՀՀ մշտական ներկայացուցչի,  հաստատված է նաև մաքսային մեկ կցորդի ֆինանսավորման կարգը, ինչը հետագայում՝ այլ կցորդների նշանակման դեպքում կարող է իրավական առումով տարընկալումների տեղիք տալ:
1.  Կարգավորման առարկան և բնույթը.
       ՀՀ կառավարության 2005 թվականի սեպտեմբերի 22-ի Հայաստանի Հանրապետության առևտրական կցորդների, ներկայացուցիչների, մաքսային կցորդի և Առևտրի համաշխարհային կազմակերպությունում Հայաստանի Հանրապետության մշտական ներկայացուցչի պահպանման ծախսերի ֆինանսավորման կարգը հաստատելու մասին N1587-Ն որոշման մեջ նախատեսվում է կատարել փոփոխություն՝ «մաքսային կցորդ» բառերը փոխարինելով «մաքսային կցորդներ» բառերով՝ ՀՀ պետական եկամուտների կոմիտեի կողմից մշակված՝ «Ռուսաստանի Դաշնությունում Հայաստանի Հանրապետության  դեսպանությանը կից մաքսային կցորդի կարգավիճակը և գործունեության կարգը սահմանելու մասին» ՀՀ կառավարության որոշման նախագծի ընդունման դեպքում նախագծով նախատեսվող մաքսային կցորդի նշանակման դեպքում 2005 թվականի սեպտեմբերի 22-ի N1587-Ն որոշմամբ հաստատված ֆինանսավորման կարգը նաև Ռուսաստանի Դաշնությունում Հայաստանի Հանրապետության դեսպանությանը կից գործող մաքսային կցորդի նկատմամբ տարածելու նպատակով:
         4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
        5.  Ակնկալվող արդյունքը.
        Նախագծի ընդունման արդյունքում կապահովվի 2005 թվականի սեպտեմբերի            22-ի Հայաստանի Հանրապետության առևտրական կցորդների, ներկայացուցիչների, մաքսային կցորդի և Առևտրի համաշխարհային կազմակերպությունում Հայաստանի Հանրապետության մշտական ներկայացուցչի պահպանման ծախսերի ֆինանսավորման կարգը հաստատելու մասին N1587-Ն որոշման և ՀՀ պետական եկամուտների կոմիտեի կողմից մշակված՝ «Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդի կարգավիճակը և գործունեության կարգը սահմանելու մասին» ՀՀ կառավարության որոշման նախագծի դրույթների համապատասխանությունը և նշված նախագծով նախատեսվող՝ Ռուսաստանի Դաշնությունում Հայաստանի Հանրապետության դեսպանությանը կից մաքսային կցորդի նշանակման դեպքում վերջինիս ֆինանսավորման հետ կապված հարաբերությունների իրավական հիմքը:
	
